Oom Gideon van Rooyen, een van ons veterane

VAN DIE REDAKSIE
Groete! Hier's ons weer met die Vastrapper voor jou deur! EK
moet net keer anders gaan dit beter! Ek het net een klagteen
dis dat ek niks het om oor te kla nie! Ek weet julle het baie
klagtes maar gelukkig is my een cor mos heeltemaal doof!

LIEF EN LEED

Danie Grey is weer aan die gang! Hy was redelik ernstig siek
maar het goed herstel. Danie, jy speel te min! Jy moet ons ou
hardebaarde se voorbeeld volg! Vriende, Danie se moeder
het hom onlangs ontval en ons innige meegevoel gaan uitna
hom. Gelukkig het ons die wete dat ons BESTE VRIEND die
nodige sal doen om berusting te gee en die wonde op Sy tyd
sal genees.

Danie van Loggerenberg van Lichtenburg is ook onlangs
baie tragies ocorlede. Aan sy eggenote, kinders,
familiebetrekkinge, vriende en sy orkeslede betuig ons ons
innige meegevoel, Ons weetdat die GROOT GENESER u die
nodige krag en genade sal gee om die hartseer le verwerk en
weer die nodige moed vir die toekoms sal voorsien.

Kalie de Jager het ook weer herstel na ‘'n redelike ernstige
aandoening. Kalie, ons is bly dat jy weer op en wakker is en

ons innige wense is dat jou herstel volkome sal wees. Sterkte
vir die toekoms!

Cissie Cooper was baie ernstig siek maar het, met die Wil van
onse Liewe Vader, weer beter geword en sterk nou tuis aan.
Cissie ons dink gedurig aan jou en hoop en vertrou dat jy
volkome sal herstel @n nog lank met ons sal wees

Mevrou Bosch (die moeder van wyle Fanie Bosch) is ook
onlangs op &7-jarige ouderdom oorlede. Ons innige
meegevoel gaan uil na haar kinders en ander
familiebetrekkinge en ook aan haar talle vriende. Ons hoop
en vertrou dat die Groot Heelmeester die nodige krag en
vertroosting sal gee.

Hennie Naude van Roodepoort het ook 'n ernstige operasie
ondergaan en was daarna weer 'n paar maal terug in die
hospitaal. Hennie ons bid jou sterkte toe en hoop dat jy gou-
gou weer heeltemaal gesond sal wees. Hoop en glo en alles
sal regkom.

Die baie bekende Nic Potgieter het ook 'n ernstige operasie
ondergaan. Hy sien dit egter baie anders en 5& dat hulle hom
“gekapa ...... " (verder kan ek nie sé& nie!) het!!!! Ek weet nie
eintlik wat dit beteken nie maar Nic vertel dat as 'n Bokboer 'n
voorspoedige jaar gehad het en baie rammetjies ryker
geword het, sekere rammetjies wat "bad luck” is, mee gewerk
word! Hy (Nic) was glo ook “bad luck"! Vriende, julle moenie
dat Nic julle bluf nie! Ek weet hy is nog perdfris en pure man!
Hy is maar net weer besig met een van sy truuks!

